
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

…… … …-ի 2014 թվականի N … … Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 
29-Ի N 1008-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը  ո ր ո շ ու մ  է.

1. Հայաստանի Հանրապետության կառավարության 2004 թվականի ապրիլի 29-ի Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից պետական պահպանության ենթակա պետական մարմինների և կազմակերպությունների շենքերի ու շինությունների, ինչպես նաև կարևորագույն նշանակության օբյեկտների ցանկերը հաստատելու մասին N 1008-Ն որոշման  (այսուհետ` որոշում) մեջ կատարել հետևյալ փոփոխությունները և լրացումը`

1) որոշման N 1 հավելվածի   Հայաստանի ազգային պետական պատկերասրահ և Հայաստանի պատմության պետական թանգարան բառերը համապատասխանաբար փոխարինել Հայաստանի ազգային պատկերասրահ և Հայաստանի պատմության թանգարան բառերով,

2) որոշման N 1 հավելվածը  Հայաստանի պատմության պետական թանգարան բառերից հետո լրացնել հետևյալ բովանդակությամբ նոր տողով՝ Մ. Սարյանի տուն-թանգարան:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, բացառությամբ սույն որոշման 1-ին կետի 2-րդ ենթակետի: Սույն որոշման 1-ին կետի 2-րդ ենթակետն ուժի մեջ է մտնում 2015 թվականի հունվարի 1-ից:
ՀՀ մշակույթի նախարար 


Հասմիկ Պողոսյան
	Հիմնավորում
Հայաստանի Հանրապետության կառավարության 2004 թվականի ապրիլի 29-ի  N 1008-Ն որոշման մեջ փոփոխություններ և լրացում կատարելու մասին ՀՀ կառավարության որոշման նախագծի

	1.
	Անհրաժեշտությունը

	
	2004 թվականի ապրիլի 29-ի N 1008-Ն որոշման N 1 հավելվածով հաստատված ցանկում Մ. Սարյանի տուն-թանգարանի ներառումը պայմանավորված է մեծանուն նկարչի մշակութային ժառանգության առավել անվտանգ պահպանման խնդրով: Որոշման ընդունման անհրա​ժեշտությունը պայմանավորված է նաև Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացում կատարելու մասին Հայաստանի Հանրապետության կառավարության որոշման ցանկում ճշտումներ կատարելու հանգամանքով: Բացի այդ 2013-2014 թթ. ընթացքում թանգարանի հիմնանորոգման արդյունքում ավելացել է թանգարանային արժեքների և առարկաների ցուցադրման հնարավորությունները, որն իր հերթին բերելու է այցելուների քանակի ավելացման:

	2.
	Ընթացիկ իրավիճակը և խնդիրները

	
	Թանգարանում ներկայում պահվում է 270 թանգարանային առարկա, հիմնականում Սարյանի գեղանկար և գծանկար աշխատանքները, որոնք ազգային մեծ արժեք են ներկայացնում: Թանգարանի պահպանությանը իրականցվում է պետական պահպանության գլխավոր վարչության կողմից՝ թանգարանին ՀՀ պետական բյուջեից տրամադրվող սուբսիդիայի հաշվին, որն առաջարկում ենք 2015 թ. հունվարի 1-ից հատկացնել ՊՊԳ վարչությանը:

	3.
	Տվյալ բնագավառում իրականացվող քաղաքականությունը 

	
	Մշակութային արժեքների պահպանություն

	4.
	Կարգավորման նպատակը և բնույթը 

	
	Իրավական ակտով սահմանված տվյալների ճշգրտում

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակել է ՀՀ մշակույթի նախարարության աշխատակազմի գործերի կառավարման վարչությունը

	6.
	Ակնկալվող արդյունքը

	
	Մշակութային արժեքների պահպանության արդյունավետության բարձրացում 

	7.
	 Այլ տեղեկություններ

	
	-------------


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	Հայաստանի Հանրապետության կառավարության 2004 թվականի ապրիլի 29-ի N 1008-Ա որոշման մեջ փոփոխություններ և լրացում կատարելու մասին ՀՀ կառավարության որոշման նախագծի ընդունման կապակցությամբ պետական և տեղական ինքնա​կառա​վար​ման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:


	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Հայաստանի Հանրապետության կառավարության 2004 թվականի ապրիլի 29-ի N 1008-Ա որոշման մեջ փոփոխություններ և լրացում կատարելու մասին ՀՀ կառավարության որոշման նախագծի ընդունումը Հայաստանի Հանրապետության այլ իրավական ակ​տե​րում փոփոխություններ և լրացումներ կատարելու անհրաժեշտություն չի առաջացնում:

	2.
	Միջազգային պայմանագրերով ստանձնած պարտավորությունների հետ համապատաս​խա​նու​թյունը

	
	-----------

	3.
	Այլ տեղեկություններ

	 
	 ----------

	       4. Տեղեկանք հասարակության մասնակցության մասին

	1.
	 Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը Հայաստանի Հանրապետության կառավարության նիստի քննարկմանը ներկայացնելը, տեղադրվում է Հայաստանի Հանրա​պե​տության կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	  -----------








